
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՆՈՅԵՄԲԵՐԻ 23-Ի N 1922-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի անհրաժեշտությունը (նպատակը).
[bookmark: _Hlk124740330]Հայաստանի Հանրապետության կառավարության 2006 թվականի նոյեմբերի 23-ի N 1922-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի մշակումը բխում է ՀՀ վարչապետի 2022 թվականի փետրվարի 17-ի N 186-Ա որոշման (այսուհետ՝ Որոշում) հավելվածի ցանկի 19-րդ կետի կատարման ապահովման պահանջից։
1.1 Կարգավորման ենթակա հարաբերությունների ներկա վիճակը և առկա խնդիրները
1000 Վ-ից բարձր լարման փոխարկման էլեկտրական ապարատներին ներկայացվող անվտանգության պահանջները կարգավորվում են ՀՀ կառավարության 2006 թվականի նոյեմբերի 23-ի N 1922-Ն որոշմամբ հաստատված տեխնիկական կանոնակարգով: 
Վերը նշված որոշման նախաբանում, որպես լիազորող նորմ նշվել է Ստանդարտացման մասին» օրենքը, որում ներկայում առկա է իրավական անհամապատասխանություն։ Բացի այդ, որոշման հավելվածում հղում է կատարված Համապատասխանության գնահատման մասին օրենքին և ՀՀ կառավարության 2004 թվականի նոյեմբերի 11-ի N 1631-Ն որոշմանը, որոնք ուժը կորցրած են ճանաչված։ 
Պայմանավորված վերոգրյալով, ինչպես նաև փաստաթղթի թարմացումների անհրաժեշտությամբ՝ առաջարկվում է ՀՀ կառավարության 2006 թվականի նոյեմբերի 23-ի N 1922-Ն որոշման մեջ կատարել համապատասխան փոփոխություններ և լրացումներ։ 
1.2. Առկա խնդիրների առաջարկվող լուծումները
Խնդիրը կարգավորելու նպատակով մշակվել է Հայաստանի Հանրապետության կառավարության 2006 թվականի նոյեմբերի 23-ի N 1922-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագիծը:
2. Կարգավորման առարկան  
Որոշման նախագծով սահմանվում է լիազորող նորմ, որի հիմքով լիազորող մարմինը կանոնակարգը ներկայացնում է Կառավարության հաստատմանը։ 
3. Իրավական ակտի կիրառման դեպքում ակնկալվող արդյունքը 
Իրավական ակտի ընդունմամբ ՀՀ կառավարության 2006 թվականի նոյեմբերի 23-ի 1000 Վ-ից բարձր լարման փոխարկման էլեկտրական ապարատներին ներկայացվող անվտանգության պահանջները» հաստատելու մասին N 1922-Ն որոշումը կունենա լիազորող նորմ, ինչպես նաև կհամապատասխանի ներկա պահանջներին։ 
4. Նախագծի մշակման գործընթացում ներգրավված ինստիտուտները և անձինք.
Հայաստանի Հանրապետության տարածքային կառավարման և ենթակառուցվածքների նախարարություն:
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
6. Կապը ռազմավարական փաստաթղթերի հետ. 
Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Որոշման նախագիծը բխում է «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» ՀՀ կառավարության 2021 թվականի նոյեմբերի 18-ի N 1902-Ա որոշման հավելվածի 1-ի Տարածքային կառավարման և ենթակառուցվածքների նախարարություն բաժնի N 33 կետից։
